
muhmmd Igmrawi

1- tudart nns

“muhmmd lgmrawi”, ism nns n tidt “mhnd lyhyawi”.

ilul muhmmd Igmrawi dg usgg+as n 1939, waxxa ntta ittwara as, di
lkwayd nns, ila ilul dg asgg~as n 1945.

ilul di tgbilt n “ayt gmra” idfarn i tmnadt n “lhusima”..

di tmzi nns, iyra di “tmzidawin n Iquraan” di tmdint n “ujdir”, d tuya
ikksi niy ilmmd zi babas i tuya illan d “Ifqih”, manimma idda niy icard
ittili akids.

dg usggvas n 1945, immutti yar tmdint n “sbta” akd yimmas i tuya
illfn zzat, hma ad izdy akd umas yizmn di “reskar” n “usbbanyu” dg
umnyi tuya din jar “farnku” di “izlmadn/izggvayn” (rruxu). iqqim din al
asgggras n1949, rami id dwln marra yar “ayt gmra”. snni iruh ad iyar yar
babas di “bni hdifa” mani tuy icard.

dg usggvas nni s imant nns, yudf yar tinml di “bni hdifa”, igqar tutlayt
tasbbanyut. ammu tuya t ilmmd tussna tazaykut xf ufus n babas d tnni
tamaynut di tinmal iska usbbanyu.

awarni manaya immutti ad iyar di tmdint n “imzurn” dg wammas n
tyuri n tkrza 1 yigga usbbanyu. iyra din jar isggusa n 1954 d 1955. snni
izwg yar tmdint n “ddar Ibida”, mani iddr jar isggusa n 1957 d 1967. din
ixdm, dg umzwar, isffd tisila', d ixdm di «Ighawi d Ibiran» akd wudayn.
tkka xafs din tzri s wattas, tuya ittnus di barra, niy di “lgarajat”, ittett

1 — imssh tiyuni d iharkas.

min mma yufa. waxxa, amnni tuya ismunna min itttf hma ad idwl yar
tmurt nns di yarrif.

ict n twala, tuya t iqqim zzat i twwart n ijj n Ibar 1sffd tisila, iffy d yars
bab n Ibar issawal akids. iffy d bab n Ibar d uday d arifi, uca issmyar
zzays, 1gg as Ixdmt d tzdiyt yars, ikka akids attas n wussan d izirarn.

twala tmzwarut rami iddu yar “ddar 1bida”, iruh xf idarn al tmdint n
“arbat”, mani ikka krad n wussan ittnus di barra, ittettar ayrum, armi
yufa ict mraw (10) n yidrrimn udan di tmurt, zzaysn izi ikmml abrid nns
yar “ddar lbida”.

jar isggusa yad, ur ittu min imsarn dg uywwy n arrif dg usggvas
n 1959, suggn d reskar xf tgbbar nns, udfn xf tmttudin d thnjirin, ttfn
irgazn, uwtin tn d kksin tn mani ijj ur ssin. nnta s imant nns, sbddn t
kra n ieskariyyn, urzun ma yars ca n Isnah. rami ur yars ufin ca, arxun
as. awarni marra min imsarn ammu, yuyur izwg yr wammas n wamur.

armi id idwl dg usggras n 1967, ixdm di “lineac Iwtani” d anxfan n
twuri, maca ssufyn t dg usggvas n 1974, rami yugi ad sinnya xf ca n
lkwayd daysn tukk“arda d ttzwir.

immutti yar “ujdir’ mani igqim ixddm dg yibridn n ldcur al asgg~as n
1983, uca idwl yar “lhusima” ixddm di “Ibaladiya” ar asgg~as 1994.. snni
suffyn t niy sbddn t al rxxu, uca iqqim bla twuri.

iddar Igmrawi ict n tudrt d tamarzagt, am mamc inna ntta, tccur s
yiyzzimn d yinzgumn, immut babas, ijja d ijj n umas zi tmyart tiss snat.

iddar d ayujil, ttkk xafs jar zzld d rhracat d twuriwin icqan. ssufyn t
zg uxxam nns dg usggvas n 1984, ur s ucin ansa mani ya izdy, snni iqqim
ittmdar, ikarra yar middn, ur ittif minzi ya ifru. ur d as tlayan ad icarc
di tmyriwin d inmuggar imqqrann ittwaggn di tmnadt nns, waxxa ntta
icarc dg wattas n inmuqgqar inamurn ittwaggn di ku tmnadin ndnni.

marra min xf iddar rxxu cwayt n tmnziwt n tsfufin nns 1 yiznuza ntta
s imant nns 1 yimddukkal nns d inni it ittxsn. d iddar awd xf tmyawast
n bab n lkra 1 kids ibddn.

ittca s “lhmugra” d usagg+j, rami ur xafs d ttlayan dg inmuggarn d
imrgan izwrann n arrif.

2- asnflul nns

isnta ad yari izlan d ad tn 1ynnj dg usggras n 1967, rami id idwl zi
“ddar 1bida”, tuya irzzu ad imlc, mac immut babas dg wakud nni, uca
ugin ad t smlcn.

zzta ma ad immt babas, tuya ittxs ict n trbat zi tmdint i tuya babas
ixddm di “helanda”. rami id irwwh babas, nnan as middn ila illis ttxs ijj
n uhudri, uca irzu xafs armi it yufa, issiwl akids, yufi t dg ubrid icnan,
ur ittgg timslayin ur izilin, issqgsa t xf babas, imsagar akids, mrassann,
ufin ixf nnsn qgnn yar ict ntwacunt. babas n trbat yuca awal nns ila
ad as yuc illis d ad t ikksi yar barra (hulanda). mac dg umalas nni 1
tuya sswjadn i1 tmyra, babas n lgmrawi yuca rxbar 1 tmyart nns umi illf
(immas n usli) ila ntta issmlac memmis. tnna as nttat rami igga manaya
tsmh as xf marra min das igga. babas izwa yar tmyart nns tis snat hma
ad itt yawi, maca ur d idwil ymmars. iruh yars memmis ad izar min
immsarn, yufi t immut, ndln t. ickk di tmyart n babas. awarni manaynni
issifd 1jj zi lwacun nns yar babas n trbat hma ad ggn tamyra, maca wnni
ixde it, issiwl days, ijja babas n trbat ad idwl dg wawal nns. amu yuca
lgmrawi illa imal d tudart nns rahn, dyyen. yus d yars ijj zg yimddukal
nns ittar as ad as ismh ad yawi tarbat nni. inna as ntta: mala tura ac, rah
ad tt awyd. izmit manaynni attas, uca issnta ittgg izlan. igga izlan nns
imzwura, inna dayusn:

ma ead tteqard iwa mi ra ttrud
a ncc ira wa tt nwiy, a cm ad ayi t ttud

ttlgy am dg wusyun, ini min mma txsd
a ncc, mara d aryaz, uca d ayi tssnd

11

daym llah ya riyyam, daym llah yawddi
a ncc, ira yiry lhub wa dayi ieddi.

dg yisggvsa n 70, issnta iggur d ittfy akd “rcux” yar tmyriwin d
“Imunasabat”’, iqqar izlan, ittynnj, iccat allun. imun akd ccix amqqran n
arrif: “ccix muhnd” n “ayt ttuzin”, illmd zzays mamc ya ixdm, izmmem
akids d taswa nns kra n iynnijn dg igr n uslizr dg usggvas n 1979.

maca tasfift n tmsliwt tamzwarut nns, issufy itt id dg “ttbri/
alustuwana” 1973 di “ddar al bida”, issufyd krad dg ict n twala. izmmem
akd ttilifizyun dg 1979.

71 tmzzi nns tuya ittxs tazuri d uzawan, tuya iccat allun akd ihnjirn
imzzyann zzat i ma ad yas listiglal, rami tuya ittmun akd imddukal nns
imzzyann yar tmyriwin d urarn, ttiraran, ctthn, ttynnn “lalla buya”..

inna ila ntta ittgg izlan d tmdyazin axmi ittyima uhds s tmddit, uca
ittaca s umnus d unzgum, ittfkkar min isla d min izra s uzil. ittyima
ittmnya akd ixf nns ar ya yari tamdyazt x tumayt nns. illa ila ntta ur ittiri
yar s tmdit axmi i xafs tsdar tallst, ittari tt s iskkiln n “nterabt” hma ur
tt ittettu..

ittarra taynit, dg usnflul nns, 1 kra n tmslayin d tmyurin ittwasnn
dg umzruy d uyda n “arrif”, am umnyi n “anwal” i xf isla, d trayazt
“irifiyyn”, d tmdyazt n arrif tamqqrant: “dhar ubarran” i tjjin yura ict n
tmdyazt am nttat.

12

tarifit Imuhajira

utcma tarifit, a ya Imuhajira,
tkksid arrud nnr, tdwid di ttiyara,

tammurt inam?, tarri tt id ayir a’,
ttalaby* am jjnt, ddunya d laxira.

a ya Imuhajira, fhm ay min qqary,
yak nccin d awmatn, ddm icarcany,

ga acm iyarr bnadm, s Imal axam immly,
dg umggaru nnm, am yini war cm ssiny.

a ya Imuhajira, yarm id ssawary,
reqr inu akidm, tnusy ttxmmamy.

ttlb ay mara txsd, gg itt am umlly,
akidm hyiy ddm, ma xsy ad mmty mmty.

a ya Imuhajira, am zzin n wudm,
rbbi yucam zzin, isshmiq bnadm.

2 —nnm, (ya ayt uryayl d ca n tgbbal i dasn yudsn qqgarn : ins).
3 —arawad, ajmmad a.

4- (d tacrabt) = ttettary.

15

ra ixdm ra iqqim, reqr nns akidm,
a’ ittnus ittxmmam min kidm ya ixdm..

a ya Imuhajira, fhm ay ncc fhmy am,
twwid ayi reqr, tturjiy cm di rmnam..

yarm ad ttigqd di rbead n yaytmam,
a cm iyarr bnadm, am isswddar riyyam..

a ya Imuhajira, fhm cway thm,
x11i® ma ssawaly reqr inu akidm.

ggvdy xam, ya wutcma, a cm iyarr ca n thm,
a cm iyarr ca n lmal, a cm ijj yir i wuxmemm..

5- ittwarnay uskkil ad n (a) dg umzwar n yizli afad ad tmmquda tlayalayt (niy asif).

6 — waxxa.

16

ur acmrar’

rwqt min di ndjja, asyadi, ca n ddq®,
wnni iggin agra, emmarrs war isdd,.

igg*r dg yibridn, ntta, Ibda, ixyyq,
mara yufa umas dg ubrid, ad t iryyq’.

wnni idjan d Imumn, ddin nns iebd it,
mara yufa umas dg ubrid itteawan it.

wnni idjan d Imskin, min mma yufa igbr it,
Imumn mara immut, andr nns iedr it.

sra, a ya bnadm, ttsra a c nbccar'®,
a wnn iggin agra, ymmarrs war t ieccar,

7~ ul acmlal, niy ul amllal.
igga lgmrawi tamdyazt ad rami izra ijj n wargaz yars agra, ikkar d yar tufut, iffy d zi
taddart nns, yufa ijj n umzlud, itts akd rhid n tddart nns, uca iwt it xf maymmi din ya itts.

8 —ddq = anaw, ixs ad ini anaw ur izil, ur icni.
9 —iryyq = ad icc xf tifut.

10 —nbccar = (d tacrabt) ad nawi anymis iziln.

17

nnhar'' mindi ya tmmtd, a trahd d aqccar,
a xak idwr ucar, a tymyd d rhicar'.

sra, a ya bnadm, ad ac iniy awar,
ac iniy tidt, war ¢ qqary rmuhar,

mara ck d amsrm, ur nnc d acmrar,
fkkar di nnhar ya tmmtd, a xk d idwr ucar,

min yuyin bnadm, rhar war xas ittsbih ?
amnus dg ur nns, ymmarrs war ifrih.

1jja aecmir, issufuy ttsbih,
tamzida, nnta emmarrs war din irih.

mana ddqa n yiwdan, nddar akidsn ?
mara ggin axddam, yak war t txddisn,

ad as ccn ssht, ttummuen di rmskin,
ussan nns qgqarsn,

mchar uriy driy, a x ubrid ifaryn,
ufiy din ca n yiwdan, znuzan ssayn,

a ttqdn'’ timssi i bnadm ad t ssaryn,
eddrn s ufus nnsn. wi xasn ya yayn ?

11 — (d tacrabt) = ass.
12 —rhicar = tuga tuggud s wattas.

13 - ssruyan.

18

idjis n umaziy
a idjis n umaziy, ur inu ittxs icm,

a ncc, mara mmuty, ssabab inu d ccm.

a idjis n umaziy, a wutcma fhm ayi,
cm d idjis n rasr, imkn ttenid ayi.

ssadar'* tittawin nnm, ttnyid ayi,
cm ttwwid wn txsd, a nc ttjjid ayi.

a idjis n umaziy, am zzin n wudm,
rbbi yucam zzin, isshmiq bnadm.

ra ixdm, ra iqqim, reqr nns akidm,
a ittnus ittxmmam, min kidm ya ixdm.

umi xafi ttsqsid, mani dayi t ttssnd ?
ithm itt wur inu, ttucd' ad ayi t ttnyd.

14 —sadar (dg wawal n ayt uzrawi qqarn ssadar).

15-tucd = txsd, trid.

19

ssiyd fus nnm, ad am ucy reahd,
akidm i ya ddary, x11i'® mara tggvdd.

rbbi yuca m zzin, addud nnm iwzn,
wnni daym ya ixzarn, redu, a xam ihzn.

mara yugi babam, ad cm awyy s rmxzn,
a cm tt tty dg ubrid, xlli ad ay ddzn'’

zzin war izhhun, maymmi tudart nns,
war tssin i wumuni, a syadi, d anfgs.

ttxmmamy, a rjwad, mri muny akids,
a tt awyy war zzary, a tt jjy d aswws.

a wutcma smh ayi, ad am iniy awar,
am iniy rmequr, war m qqay rmubhar,

ggvdy xam, a wutcma, am lyarr ca n ucwwar,
tudart nnm, a teda am umsmar dg ucar.

mara ttxsd rmar'®, a iwi yam zi reqr,
a kulci Imal nni, am d yawi abadr'®,

16 —xlli = waxxa.
17 —ad ddzn = ad wttn.
18 — rmar = agra, igaridn, tineacin.

19— abadr = taxssart.

20

a ga cm ttqqard as: war yars mani ya yarwr,
ad as tejb ca n ictn, di char®® a cm ibddr.

a wutcma, fhm ayi, sthm ayi x lhub,
lhub ma s wurawn, ma s Imal di rjbub ?

ira ttddjid mlih, ad tufud di reyub,
am waman n rydir?' di tisi n jjub.

a ya syadi rjwad, mana ssed 1 yari,
tn ixs wur inu, i mani ya tiri ?

marra tudart inu, ssediy tt x lhari®?,
ttieicy di rmnam, dwry d abuhari.

20-char (d taerabt)= ayyur.
21 —rydir = aman n wunzar.

22 —tamara d imnusn.

21

a yawma di lyurba

a yawma di lyurba, ar anbdu rwh d,
a ¢ zary zzat inu, a c iniy arahd.

akd reid amqqran, ayur nns ad ibdd,
nccin mara nzri t, maca ur tt nqqir 1 hdd.

a yawma di lyurba, a nene n ubadu,
a ead a nmsagar dg ussan n ubdu.

axmi id ya trwhd, awya ay d ijj n ukadu,
ad t kksiy dg ufus, d taynnat 1 redu.

rwh d ya tmurt nnc a ya wnni yabn,
ayt bn ymmut nnc, a xak tt eyyabn,

a yark a tdard yinni imsiyyabn,
xzar d yar lwalidin, s minzzi mma yictabn.

aya wnni yuyurn, yark a tuttd ddin,
fkkar tamurt nnc, fkkar Iwalidin,

mara tsfarh tn, arda Ibda aqt din,
xlli d ccayatin, rkk“rn, war ck thidin.

22

arrida

msgary akidm, a jar n wanutn,
ifhm it wur inu, d ur nnm ig mmutn.

a redu tnyid ay s wumnus d uxmemm,
arwah mun d akidi, bnadm ma ixddm xam.

yak ur din bu yiyzar jar ay d akidm,
mara ttwwid ayi, ad am irah rhm,

sra iwawar inu, i min dam qqary,
gqary am Imequl, war idji ttbusary.

a ncc d lgmrawi, a zhhuy, ttieyary,
a cawar array nnm, i ncc ma dam kksy.

23

ussan ihhrin war

mana dqqga n rwqt, nccin , aqany days !?
a nttnus nttxmmam, war nttjiwn ids.

ma d rwqt itt innan ? ma zg wudan nns ?
nnyyt> war tqqim, kurci ittwaflls.

1jj, ittnus ittxmmam di tudart nns,
1jj, ittnus itthsab dg wagra ma ings.

ijj, ittett ahuri, ijj, war yufi reds,
lIlah umalak Thmd, kur 1jj d arzq nns.

rmskin, war yufi xIli mani ya ittts,
a ya sidi rbbi, rmskin efu xafs.

23 — nnyyt (d taerabt ).= tidt, ticri nican

24

lhusima
tandint n lhusima, uyurn as aytmas,
a yinn din iqqimn, ddarn s umarwas,

man ikka lhusima ? man ikka iwdan nns ?
1 man ikka rbhar ? i man ikka isrman nns ?

idyye itt ubhri, ntta s ufus nns,
a ishaq aqgartas, asrm yuca i ryds,

a ijja lhusima, ur xafs ittk bu yids,
x1li d saladiru*, ag rwqt a, ings.

ura d ijj ma iggi tt, yir abhri whds,
ur xafs ttay t , arjwad, d reqr, war yars.

ttxss it ssrimt, ad yarws am uyis,
as d yawi rbbi, wnn ya inyn xafs.

ad yarzu x ryabt, i mani ya yarws,
wnni iggin manaya, arbbi d ahsib nns.

xlli iggi tt ubhri, uca a t ayant rfqays,
a rfqays n jjhd yuca 1 yixf nns,

24 - saladiru = adyar mani ieddIn islman, tggn tn di tqdduhin.

25

yad a t tay ndamt, ad ijjiwn array nns,
xlli mara iydar, rbbi aqqat akids.

ad yarja isrman di ssixan® n yids,
a yad i ya indm, a rjwad, di array nns.

25— anuddm= idr ifsusn.

26

dhar n ubarran

mani i ddjan imjahdn am dhar n ubarran®,
inni, iharbn redu s tuzrin d imiran?’ ?

a ya dhar n ubarran, a yur inu ifrh,
amjhad qga ihsb redu am ddlah.

buyjarwan?®®, isqgsa min d iwwyn zi rsnah,
a lhdida® tqde d ufucir®® n ufdjah.

tqgs ayi fatima s urizar d achcah,
umi dayi tnna : baba ma ur d irwwh ?

babam d awaryiyr, a iyma di rgsh,
manaya itttham as wnni isnn 1 rfth.

26—

27 -

dhar n ubarran = ism n yijj n udarar zzat i tmdint n tmsaman, yudas i (wanwal),
ssnni issnta umnyi n «anwal» amqqran dg usggvas n 1471, s manaynni ayt arrif, ucin
as i umnyi ad ism n «dhar n ubarran», d qgarn t la d i tmdyazt tamqqrant n irifyyn
issawaln xf umnyi yad.

tuzrin = (ict nns : tuzzalt), imiran = (ijj nns : amjar).

28~ awal niy ism ttzawrn zzays arumi.

29— uzzal, niy Imus.

30- d Imawsa niy d lklata yars agmmum d aqudad, tkssi Ibarud.

d ntta, ira idjan, d izm axmi isrh’!,
war irdi s listemar, war t ijji a xs ictth*.

taryazt d lhurriyya, tsean it ad ikafh,
uca, tudart nns, irah ikksi rsnah.

issmun imddukar nns, iffy akd ssbh,
tagbitc n tmsaman, uca ny mani ya nartah,

ggin tiessasin, ci*® barra ci x ssth,
sskkn ijj n urqqas irgbtan rmsiyyh?*,

nnan as i urqqas : ina as ad ittwwh,
rgbtan buyjarwan, a yak ruxa icch®,

ismun reskar nns, ihjm akd ssbh,
wami issbh rhar, tfuct a tshsh,

ufun d din imurdas®, ca immut ca ijrh,
tagbitc n tmsaman, tsnkkar abarrh,

rgbtan buyjarwan, a yak rux innfdh
ismun rhnud nns, izwa ad irwwh.

31 - iffy yar tagant niy yar Ixla.
32 - issxarrq, iskrks.

33 —ci=ca, cra, kra.

34 - ism ttzawarn zzays arumi.
35 —icch = innuri, tuyi t tyazawt.

36 — inni immutn niy izzmn zg irumyyn.

28

wnni iznuzan tsa nns

bsmllah a nbda®’, awar a t nfssr,
ad as ngg tirqqae, deya a t nswsr.

min yuyin tahnjart, zzin nns ibddr ?
a d jjhd n rmrac, babas ur xs iewwr..

a din ca n yiwdan, war yarsn bu reqr,
ttettarn ecra mlyun, twzn kilu tdqr,

uc as ecra mlyun, as t anid ahawar,
ad as isy ddhb, trt chur® uca a tawr.

ad tgqim dg uxxam, a taf min xf ya tdwr,
rmskin issizi, ihrg* ad icwwr.

fhmnt, a suytma, manaya d rbatr,
rbarud, mara iffy zg umcan war d idgg»r.

37— tad d ict n twinst i zi bddannt attas n tmdyazin timakusin d tzaykutin di arrif.
38-nsws
39~ trt chur = krad n yiyurn.

40- ihrg = irwl, izwa rbhar.

29



muhmmd Iqmrawi

a rmrac ayffan, nccin ur xas newwr,
babam ittar ecra, s ttarbuc imyyr,

babam, ittuc rmar*', am d yawi abadr,
ur sttggd bu rhsab, dyya a cm ibddr.

a rmrac n yida, utcma, war ieddr,
babam ituc rmar, a wutcma, iddayr,

imkn cm isyi cm, a kim yawi rfdr,
a as tctt rwziet, d xizzu d rfrfr.

inna ay, a ya wutcma, babam a ma iqbr,
am izznz tudart, a zzaym d yawi rbsr ?

nccin s ufus nny, utcma, war tt neddr,
ad tt iedr arbbi, yars i ya narhr.

wnn ya iggn ci n haja, war yars mani ya yarwr,
aga ead a nmmt, a nwda dg undr.

wnn idjan d amsrm, ina as ad issiwr,
ma ad ini d tidt, ma ad ini bttr.

a tudart qa teda, i ma ead ad tdwr,
nggi tt s ufus nny, nwti tt uca tarwr.

a nmunt d awmatn, nccin war XS NEWWT,
nzuza ayawya huma a nawi rfdr.

wa nttiwi ya redab, wa nttiwi ya ddqr,
mara da hdd ittfham, yus d a xs ikmmr.

41 —ittuc rmar = irzzu d ixs agra, ira igaridn.

maymmi dayi tydard+

min dam ggiy, ya redu, umi dayi tydard,
ttmsagary akidm dg ubrid uca tadard.

ssiy d fus nnm, ad am iniy rhqq,
bnadm, war ittimn, ur, war d inttq.

ad am iniy awar, ad am kksy axiyyq,
a ncc, ttarbty, a yur inu ideq.

arwah mun d akidi, reib nnm war t qqar,
a yak ra nnc d aryaz, redu, war day sshqar®,

rhqq akd rbatr, am t bdiy d tisqqar,
i1xs icm wur inu, a xam udiy di rbhar,

ssiy d fus nnm; fus inu, issiy d,
a xm* udiy di rbhar mara iwyi cm hdd,

a yur inu ideq, wi m* innan arah d ?
mara trdid ayi, uca ina ay emmd d.

42 — tamdyazt tad zg tinni yura lgmrawi dg umzwaru n ubrid n usnflul nns, yura tt dg
usggras n 14v-.

43 - (taerabt) sseqar.
44 — xafm, xam.

45 — wid am innan.

yarm id ssawary, ay ayddu n nnwar*,
a ncc, ttarbty; a cmm, war yam bu rxbar,

d ccm id ay ijjin reqr inu iwddar,
a rbda d axmmem, am djirt am nnhar.

arwah mun d akidi, amucy reahd,
ancc, d ccm 1 ya awyyy xlli mara tggvdd.

a wnn ixs wur nnm, a ymmars a t ttafd,
awyay ncc d rmskin, dyya a tarbhd.

46 —nnwar, nnwwac, ajddig.

imneraq®’

a ya ralla yimma, rbbi am yarzq ssbar,
a memmim qa iffy, cmm, war yam bu rxbar,

iffy s tyufawin n rbead n lbacar,
a iqqgn tittawin, yuca 1 rbhar,

wnni izwan ga injm, wnni igqimn qa iwddar,
wnni izwan ga injm, ma sbbanya tmyar,

ixddm di tbhart, ittssaw rad nnwar,
ucin as rcwayd x ttsrih izwwar,

a ittf rkunji, rmijar qa d char,
iccra d ttumubin, inddh s unegar,

a garru x uyzdis, a burtabl ittiyyar,
zrin t tabn emmut*®, war kkin xlli d char,

nyin di tyarrabut, tssiwd itn yar dhar,
tqrb itn rmujt, ura d 1jj ma idhar,

rw(t a qa tseb, rmusiba tuear,
zzman min di nddja, a syadi, d ayddar.

47 — imzwag.

48 —ayt emmis, ayt rwacum nns, imddukal d inni yars id yudsn.

a yawma di lyurba
a yawma di lyurba, yark id ssawary,
reqr inu akidc, war ttetty war sessy.

xdm ccyr nnc, yark zzman ac iny,
ttalaby ak ttisir, x1li war ck ssiny.

a ya wnni yabn, ffqd tammurt nnc,
tsmhd di Iwalidin, d wnni iddjan nnc,

a ck d Imuhajir, xdm ccyr nnc,
gg rxir di tneacin®, rbbi aqqa t akidc.

a yawm, di lyurba, iffy tammurt nns,
xlli mara iffy rbbi aqqa t akids.

a iffy s arrida n lawalidin nns.
yammars ad t igmmh mmarra tudart nns.

a yawma di lyurba, a tnwwact ttggam,
aga c dg wur inu, ttarjiy ¢ di rmnan,

tffyd tammurt nnc, txddmd d axddam,
ttalaby 1 rbbi, ac yarni di riyyam,

49 - ttmnyat, iqaridn.

a yawma di lyurba, a itbar n jjnt,
tffy s wur nnc, wnn ¢ icahrn immt,

a wnn c icarhn, gg xafs renayt™,
ssedu tudart nnc, war tseeaf ccmayt.

50 - gg xafs renayt = ur das ttarri taynit.

ur tqqim bu tuwwmat

kksi ¢ a fud inu yar tmurt war yudisn,
a tmmurt n middn, akic ttas hsn,

mara tqqimd da umac a c ihssn,
rhsd d cckamt, raz dg wur nnsn,

ina ay a yur inu, i maymmi ttxmmimd ?
am djirt am nhar, ck, rbda, ttfkkard.

war tqqim bu tuwwmat, akids tssawrd,
ac i1zznz tiwca, akids tmeiyyabd.

ssbar a yur inu, rid amya ira tnwid,
tkkid ussan “llah”, war tccid war tswid,

truzzud®' x rthqq nnc, aqq ¢ ead war t tufid,
rhqq ruxa d agra 1 manimma tkkid..

51 - turzzud.

arrida n umzrud

ittarbt wur inu di tnayn n tumatin®?,
icct d tudart, ict d tiyufawin.

redu, tnyid ayi, maymmi xi tyffard ?
a ncc ttarbty, a cm ead ttieyard.

ma tccid ur nnm, a niy tddaryrd ?
a wnn, ur cm ixisn, maymmi it tdfard?

ncc ttdeuy akidm am timmi tngr>,
ttaby 1 rbbi, am yarnu di reqr,

arwah mmra ayi babam, imkn ad t nhawr,
utcma, mara yugi, kk d xafi a narwr.

ssidar tiftawin nnm, ha tnyid ay,
ufin d amzsud, rhbab nnm ugin ay.

1jj n usari akidm, leziza, uca yikfa ay,
ad ihsb wur inu am axmi twwid ay.

tiwtmin n yida, war yarsnt bu reqr,
Iwalidin nnsnt, a rbda, d ahawr.

52 — tuwmatin.

53 - tbbarkn.

a wnn yura rbbi**, war yars mani ya yarwr,
inint, a suytma, d tidt niy d rbatr ?

redu, tnyid ayi, bdd d a cm ssqsiy,
ssariy tinddam, zzin nnm war tufuy.

ittaw ayi reqr, rjwad, mara ur tt zriy,
a xs udiy di rbhar, ima ur tt iwiy.

54 —wn yura rbbi = wnni id am yura rbbi.

awarn inu

gqary awarn, iwdan war tn ttthimn,
a rbhar innhwr, ntni war t ssinn.

sskn d yari “imjwae”, urzzun a xafi “nybn™>,
nnan ay ca n wawarn, a ncc war day igjibn,

a ca n yiwdan, ggarn as : min igqar ?
1 mara war 1fhim, ina as ad ibkkar.

as bdiy awarn, a s tn ggy d tisqqar,
a tn ikksi di reqr, huma ad ay d ifkkar.

ad udiy di rbhar, ad ucy 1 tisi,
ad xzary 1jdi nns, ma imun ma ifsi.

ttarjiy nnhar inu, rmut ead war ttusi,
ad t ndr ay rmujt ya rbar, ya rmeasi,

sbar, a yur inu, mchar zg xmmimn,
waxxa tnnid awar, 1jj war c ittimn.

tamcunt a n ddunya, ccurn tt ickkamn,
znuzan ayawya X waman ismmamn.

55 - ad ssiwln dg wansa inu.

izlan n lalla buya

tbddrd arrida s wur nnm d acmrar,
ccm tettd a tmtd, a xam d idwr ucar,

1 mchar d awarn, reib inu war t tzrid,
a ncc tjjid ayi, cm twwyd wnn tardid.

a idja ca n arrida, issrqah urawn,
issrqah ssjur’’ dg waman d izizawn,

tnayn n yibridn mrrqan ar dhar,
din abrid n umuni, din abrid n uratar.

ira ruhy ad uwdiy dg umcan iydsn,
izra ay d uckkam, inna ay d : ammn hsn.

idji tudart inu, nyedun’® di redab,
a ya syadi rjwad, ammu id ayi tctab.

a tn dayi iydarn, a yur inu tssru t,
awar ira nenna, a redu, ma tettu t.

tmdyazt. ku izli ittrae uhds.
57 - ssjur = rcjur, iskk"la.

e “

58 - nyedun =i iedun, dg wawal n ca tgbbar di arrif tbddaln “i” s “n”.

mmrqiy akids, tudar i tittawin®’,
umi d ayi tydard, mana ttisir n din ?

irqf ayi akidm ca n umuni d aswws,
ttnusy ttxmmamy, war xi ttkk bu yids.

redu, ma tteqard X wawar ira nenna ?
ira nenna : rfraq illa mara nfna.

ina ay min tqqard, ur inu ittxs icm,
a ncc, mara mmuty, ssabab inu d ccm.

a yuci cm babam, a cm iri ur ttnwid,
idyye am lhayat, ur cm 1jji a tssarid.

rbbi, wi ya immtn ad iqqgn tittawin,
tamcunt a n ddunya, a rjwad, d tiyufawin.

idji tudart inu, i yiedun “farqccyr”,
ma ad rahy ad as ndiy, rjwad, uca a tddwr.

a ya sidi rbbi, efu xafi a sidi,
ddary d ayujir di ddunya ya whdi.

59 - tssadar tittawin.

tigssisin®

1

a ya lbaladiyya, a zzin, a tskk™art,

ttadfn d iyardayn, a m xwxxn® taynnurt,
a m ccn izwran, ur ttiwdn yar tmurt,
rbbi d “rijal 1blad”, ur as ttgn bu twwart.

2
“ . . ” 62
a "ya syadi rjwad’, ruxa erayn a nays®,
a ead a naf ca n usardun di ljamaead arrays

3

a ya lbaladiyya, rzzun a xam ttrun,

a snni nssufy yiss, ad narr ca n usardun.

a ya lbaladiyya, ma ikka wi tt ya ithdans
arzmnd yars agmmum, urzzun a xas qdan.

4
ma ikka rudu i tggid a “ rhaj ebd Ibaqi” ?
inna ay d ma tthasabd ay ? rudu a qa t ya rfq,

60 —anaw n tmdayazt ittarhn s kuz niy sdis n izlan, ttli tfsus d days tadsa.
61 — am swssn, am adrn.

62 - (dtaegrabt) = yuza.

limam® ittddn, bnadm ixs ad idu,

ittazzl yar tmzida, ittzadja bla ludu,

nccin ma ad t nhasb, ma ad as ngg amhdu ?
nttalab arbbi, yak a t ikksi wadu.

5

ittrah yar tmzida, ttsbih dg uhsi,
axmi id ya iffy issawal d ahissi,
isswal dg aytmas, yarnnu® rmeasi
ass di ya immt, andl ur t ikssi.

6

ttsra, a ya uwma, ttsara, iri d uccn,

a ca n iwdan, mmarra d iyccacn,

tbbt ixf nnc, yark a xk hccen,

wnni di ya tnwid rxar d wnni, i ¢ ya iccn.

7

a yidji talccint, dg ujnna tnwa,

a zg wami itt zriy, reqr inu idwa,

a ixs itt wur inu, rjwad, umi thda,
rebd ur tt ittwid, rbbi, tugi a twada.

8

a wnn ijarrbn tsa, ur d as tt tji raxart,
ammn ra d arrid, tyima dg wur tisnnart,
rwqt min di ndja, a syadi, d tayddart,

tn ixs wur inu, ur tt ufuiy s rqudart.

63 - Ifgih n tmzida.

64 — irnni.

9

ad iniy, a tiniy, zema min ya nkry,
ssed, ur yari ¢i, ma ittmnza ad t syey,
tudart inu teda, 1 ma yad a tt afy,

ma ad rahy as ndiy, rjwad, ad itt ttfy.

10

a wnn irqf lhub, ma ead ad ihnna ?
timssi dg wur nns, a rjawd, ifnna,
yars rwswas dg ur, ittseeaf timnna,
a yisnusa® iddar agd yitran n ujnna.

11

kkiy yar tmzida, zury, fafiy, ediy,

a taedawt, arrida huma akids mmrqiy,
kkiy char d uns, war cciy war swiy,
mara rqiy arrida di dqiqt ad ggnfiy.

12

a cmm, turjid amuni d ssixan® n yids,
1 manimma tkkid, reqr nnm akids,
timssi dg ur nnm, ddxan walu days,
mara war t twiyd tgg~dd a cm iflls.

13
a yamcum a n lhub, a yanya®” ayd aswws,
yanya ayd ad iriy, d ttu® n rbit nns,

65 —ittnus, ittnusa.

66 - ids ifsus, niy dg ummas n yids.
67 — irni.

68 —tfawt, asid.

ira djiy di rhna, ruxa arnuy d rfqays;
arnuy d ixmmimn, arniy di ttflays.

14

irqaf ay akidm ca n lhub d aswws,
ttnusy txmammy, war xi ittkk bu yids,
tmsar ay akidm am umksa yarws,
amnn rad ur inu, yarws lhub akids.

15

tmund kidi 1 ubrid, redu, mix nssiwr,
nssiwr X babam: ymmars a t nhawr,
mara tardid ayi, mun d akidi a narwr,
a nxzar, ya redu, babam min xf iewwr.

16

1 ma ead tteqgard X wawar ira nenna ?
ira nenna rfraq illa mara nfna,

emmars war nqqim, ncc d ccm, di rhna,
nhar n umggaru, tffyany dg ujnna.

17

tahnjart tamzzyant, a yarwda x rkas,
arwah a nmeahad, zzhu, rxu, yikfa as.
tahnjart tamzzyant, am rhbq di rewin;
ma nqden ccbab rami ur tt uwin.

